
ᑐᓴᕋᑦᓴᓂᐊᕐᑎᓄᑦ ᐊᓂᑦᓯᒍᑎ 
ᐊᓂᑦᓴᐅᑎᒋᒋᐊᓕᒃ 

 ᐱᖕᖑᐊᑎᓂᒃ ᐆᑦᑐᕋᕐᓃᑦ ᑲᔪᓯᔪᑦ ᐃᓚᐅᔪᑦᓴᓯᐅᕐᑎᓗᒋᑦ ᐃᓚᒌᓂ ᓄᓇᕕᒃ-ᑯᐯᒃ ᐅᑭᐅᕐᑕᑐᒥ ᐅᑭᐅᒃᑯᑦ 
ᐱᖕᖑᐊᓂᖃᓕᕐᐸᑦ 

ᑰᑦᔪᐊᖅ, ᑯᐯᒃ, ᓄᕕᒻᐱᕆ 16, 2023 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᓕᐊᓱᑉᐳᖅ 
ᐅᓐᓂᓯᐅᕈᑎᖃᕆᐊᒥᒃ ᐃᓕᒌᑦ ᓄᓇᕕᒃ-ᑯᐯᒃ ᐃᓚᐅᓛᕐᓂᖓᓂᒃ 2024-ᒥ ᐅᑭᐅᕐᑕᑐᒥ ᐅᑭᐅᒃᑯᑦ 
ᐱᖕᖑᐊᓂᖃᓕᕐᐸᑕ ᒫᑦᓲ ᕚᓕᒥ, ᐊᓚᔅᑲᒥ ᒫᑦᔨ 10-16 ᐅᓪᓗᖏᓐᓂ, 2024-ᒥ.   

ᐆᑦᑐᕋᕐᓃᑦ ᓇᓪᓕᑳᕈᑕᐅᓚᖓᔪᑦ ᐱᖕᖑᐊᑎᑦᓴᓂᒃ ᑲᔪᓯᓚᖓᓯᔪᑦ ᐃᓄᒃᔪᐊᒥ ᓄᕕᒻᐱᕆ 16-19 
ᐅᓪᓗᖏᓐᓂ, ᑎᓃ ᐱᖕᖑᐊᕈᓯᖏᓐᓄᑦ ᐆᑦᑐᕋᕐᓃᑦ ᐊᑐᕐᑕᐅᓛᕐᒥᑎᓪᓗᒋᑦ ᑰᑦᔪᐊᕌᐱᒻᒥ ᐊᒻᒪᓗ ᒍᐊᑉᒫᒍᔅᑐᐃᒥ 
ᓄᕕᒻᐱᕆ 24-26 ᐅᓪᓗᖏᓐᓂ. ᑭᖑᓪᓕᐹᑦ ᐊᐅᓪᓚᑐᑦᓭᑦ ᑭᒡᒐᑐᕐᓂᐊᓗᑎᑦ ᓄᓇᕕᒃ-ᑯᐯᒻᒥᒃ 2024-ᒥ 
ᐃᓄᖃᓛᕐᑐᑦ 56-ᓂᒃ ᐱᖕᖑᐊᑎᓂᒃ, 6-ᓂᒃ ᐃᓗᕐᖁᓯᕐᒧᑦ ᐱᖕᖑᐊᑎᓂᒃ, 2-ᓂᒃ ᐃᓗᕐᖁᓯᓕᕆᔪᓂᒃ 
ᑲᒪᔩᓐᓂᒃ, 11-ᓂᒃ ᐱᖕᖑᐊᑐᓂᒃ ᐊᔪᕿᓐᓂᔨᓂᒃ ᐊᒻᒪᓗ 7-ᓂᒃ ᐊᐅᓪᓚᓯᒪᔪᑦ ᐱᓇᓱᑦᑎᖏᓐᓂᒃ.  

ᒪᕐᕉᒃ ᐊᕐᕌᒎᒃ ᑕᒫᑦ, ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓃᑦ ᓯᓚᕐᔪᐊᓕᒫᒥ ᐅᑭᐅᕐᑕᑐᒥᐅᓂᒃ 
ᑲᓂᒋᐅᑎᓂᕐᓴᕈᐃᓲᖑᕗᑦ; ᓂᑲᓀᓪᓕᑎᕆᑦᓱᑎᒃ ᓄᓇᖃᑎᒌᖕᖏᑐᑦ ᐊᑦᑐᐊᖃᑦᑕᐅᑎᒍᑎᖏᓐᓂᒃ, ᐊᒻᒪᓗ 
ᒪᓂᔨᑦᓱᑎᒃ ᐅᑭᐅᕐᑕᑐᒥᐅᓄᑦ ᐱᖕᖑᐊᕈᑎᑎᒍᑦ ᐊᒻᒪᓗ ᐃᓗᕐᖁᓯᑎᒍᑦ ᐊᑐᕋᑦᓴᓂᒃ ᑕᑯᑎᑦᓯᒍᑎᒋᓗᒋᑦ 
ᐱᓯᑎᐅᒍᑎᒥᓂᒃ ᐊᒻᒪᓗ ᐃᓚᐅᖃᑎᒌᑦᑎᓱᒋᑦ ᐊᓕᐊᓇᕐᓂᖓᓄᑦ ᓄᓇᕐᔪᐊᖃᑎᒌᖕᖏᑐᑦ ᐱᓕᐅᑎᓕᕐᒪᑕ.  

ᓄᓇᕕᐅᑉ ᐱᖕᖑᐊᑎᖏᑦ ᐱᓕᐅᑎᖃᑕᐅᓛᕐᑐᑦ ᑕᓪᓕᒪᓂ ᐱᖕᖑᐊᕈᓯᕐᓂ: ᐅᑭᐅᕐᑕᑐᒥᐅᑦ ᐱᖕᖑᐊᕈᓯᖏᑦ, 
ᓵᒥ ᐸᑦᑕᓂᖅ, ᑎᓃ ᐱᖕᖑᐊᕈᓯᖏᑦ ᐊᒻᒪᓗ ᑕᓪᓗᕈᑎᕐᓂᖅ. ᑖᓐᓇ 16-ᕕᒍᑕᐅᓛᓕᕐᑐᖅ ᐅᑭᐅᕐᑕᑐᒥ 
ᐅᑭᐅᒃᑯᑦ ᐱᖕᖑᐊᓂᕐᓃᒍᑎᖏᓐᓄᑦ ᓄᓇᕕᒻᒥᐅᑦ ᐱᖕᖑᐊᑎᖏᑕ, ᑖᒃᑯᐊᓗ ᐱᓕᐅᑎᖃᑎᖃᓛᕐᓱᑎᒃ ᐃᓕᒌᓂᒃ 
ᐱᓯᒪᔪᓂᒃ ᓄᓇᑦᓯᐊᒥᒃ, ᔫᑳᓐ, ᓄᓇᕗᑦ, ᐊᓚᔅᑲ, ᖃᓛᓖᑦ ᓄᓇᖓᑦ, ᐋᓪᐴᑕᐅᑉ ᑕᕐᕋᖓᓂᒃ, ᐊᒻᒪᓗ 
ᓄᓇᓕᑐᙯᑦ ᐃᓄᖏᓐᓂᒃ (ᓵᒥᓂ) ᓯᒍᐃᑕᓐᒥ ᐊᒻᒪᓗ ᕕᓐᓚᑦᒥ.  

ᐃᓕᒌᑦ ᓄᓇᕕᒃ-ᑯᐯᒃ ᐃᑲᔪᕐᑕᐅᓲᖑᕗᑦ ᑮᓇᐅᔭᑎᒍᑦ ᐱᓪᓗᑯᒋᐊᓕᑎᒍᓪᓗ ᓴᐳᒻᒥᔭᐅᑦᓱᑎᒃ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓄᑦ ᐱᓇᓱᖃᑎᖃᕐᑎᓗᒍ ᑯᐯᒻᒥ ᑲᕙᒪᖓᓂᒃ.  

ᐃᓅᑉ ᐅᖃᕐᑕᖓ: 

“ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᔪᕆᐅᑎᖃᕐᖁᖅ ᐊᓕᐊᓱᑦᑐᒪᕆᐅᑦᓱᓂᓗ ᐃᑲᔪᕐᑐᕆᐊᒥᒃ ᓄᓇᕕᒻᒥᐅᓂᒃ 
ᐃᓅᓱᑦᑐᓂᒃ ᐃᓚᐅᓛᕐᑐᓂᒃ 2024-ᒥ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᓄᑦ. ᑕᒪᓐᓇ 
ᑕᑯᑎᑦᓯᒍᑎᑦᓯᐊᒻᒪᕆᐅᕗᖅ ᐱᓯᑎᐅᓂᑦᑎᓂᒃ ᐊᒻᒪᓗ ᐃᓚᐅᒍᑎᑦᓴᓯᐊᖑᕗᖅ ᐊᓕᐊᓇᕐᓂᖓᓄᑦ ᓯᓚᕐᔪᐊᒥ 
ᐅᑭᐅᕐᑕᑐᒥᐅᑦ ᐱᓕᐅᑎᖕᖑᐊᓕᕐᒪᑕ”.  

̶  ᕿᓪᑕ ᓯᓅᐹᓪ, ᐃᑦᓯᕙᐅᑕᖅ 
_________ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑕᖃᕐᑎᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ 
ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓂᐅᑉ (JBNQA) ᐊᑖᒎᕐᓱᓂ. KRG-ᑯᑦ ᐊᐅᓚᑕᐅᕗᑦ 17-ᓂᒃ ᐃᓚᐅᔪᓕᓐᓄᑦ 



ᑲᑎᒪᔨᓄᑦ ᓂᕈᐊᕐᑕᐅᒪᑦᓱᑎᒃ ᑲᕙᒫᐱᓐᓂᒃ ᑭᒡᒐᑐᕐᑎᓄᑦ ᐱᓯᒪᔪᓄᑦ 14-ᓂᒃ ᐅᑭᐅᕐᑕᑐᒥ ᓄᓇᓕᓐᓂᒃ ᓄᓇᕕᒻᒥ, 
ᓂᕈᐊᕐᑕᐅᒪᔫᓐᓄᑦ ᐃᑦᓯᕙᐅᑕᒧᑦ ᐊᒻᒪᓗ ᐃᑦᓯᕙᐅᑕᐅᑉ ᑐᖓᓕᐊᓄᑦ, ᐊᒻᒪᓗ ᐊᖓᔪᕐᖄᒧᑦ ᓇᔅᑳᐱᒃᑯᑦ 
ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ ᑳᒍᐊᒍᐊᑦᓯᑲᒪᒃᒥ.   
_________ 

ᐅᖃᕐᕕᓴᖅ: ᕉᓯᐅ ᕙᓕᐊᓐᓴ / ᑐᓴᕈᑎᓂᒃ ᑲᒪᔨ / ᐅᖃᓕᒪᐅᑎᖓ: 819-964-2961, ᐅᐃᒍᖓ 2383 / 
media@krg.ca 


